
«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու վերաբերյալ
1. Անհրաժեշտությունը.
Ներկայացվող որոշման նախագծի ընդունման անհրաժեշտությունը պայմանավորված է նշված ծառայությունների գծով արտաբյուջետային մուտքերի տարեկան պլանի ճշտման` ավելացման և այդ միջոցների հաշվին  ոստիկանության ստորաբաժանումների կարիքների համար առաջնահերթ համարվող ծախսերի ֆինանսավորումն ապահովելու հանգամանքով: 

2. Ընթացիկ իրավիճակը եւ խնդիրները.

ՀՀ կառավարության 11.12.2008թ. թիվ 1465-Ն որոշման հիման վրա ՀՀ քաղաքացու անձնագրերի, այդ թվում կենսաչափական տվյալներով անձնագրերի և նույնականացման քարտերի կարճ ժամկետներում տրամադրման կամ փոխանակման  վճարովի ծառայություններից 01.10.2015թ.-ի դրությամբ ՀՀ ոստիկանության անձնագրային և վիզների վարչության (այսուհետ` ԱՎՎ) արտաբյուջետային միջոցների հաշվին փաստացի մուտքագրվել է 709.3 մլն. դրամ, որը 109.3 մլն. դրամով կամ 18.2 %-ով  գերազանցում է 9 ամսվա համար նախատեսված ծրագրային ցուցանիշը: Նման աճը պայմանավորված է  ինչպես ՀՀ քաղաքացիների կողմից առավել սեղմ ժամկետներում ՀՀ քաղաքացու անձնագիր կամ նույնականացման քարտ ստանալու համար դիմելիության մեծացման հետ, այնպես էլ ԱՎՎ թվով 3 տարածքային անձնագրային ստորաբաժանումներին ևս վճարովի ծառայությունների մատուցման պայմանագրերի կնքման լիազորությունների տրամադրմամբ:
Այսպես, 2015թ.-ի 9 ամիսների ընթացքում այդ ծառայությունից օգտվել են թվով 84497 քաղաքացիներ, ինչը կազմում է 2015թ.-ի կանխատեսված դիմողների 86,8%-ը: Ընդ որում, ՀՀ քաղաքացու անձնագիրը, կամ նույնականացման քարտը 3-րդ աշխատանքային օրը ստանալու համար դիմել է 13668 քաղաքացի, 1 աշխատանքային օրվա ընթացքում ստանալու համար՝ 12257 քաղաքացի, 5-րդ օրը ստանալու համար՝ 54621 քաղաքացի, ՀՀ քաղաքացու կորած անձնագրի փոխարեն նոր անձնագիր 5-րդ աշխատանքային օրը ստանալու համար դիմել է 161 քաղաքացի, 3-րդ աշխատանքային օրը՝ 39, 1 աշխատանքային օրը ստանալու համար՝ 130 քաղաքացի, իսկ կորցրած նույնականացման քարտի փոխարեն նոր նույնականացման քարտը 3-րդ աշխատանքային օրը ստանալու համար դիմել է 97 և 1 օրում ստանալու համար 32 քաղաքացի: ՀՀ պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու համար դիմել է 3492 քաղաքացի, որի ուղղությամբ արտաբյուջետային հաշվին մուտքագրվել է 34.9 մլն. դրամ:

Հիմք ընդունելով վերլուծության տվյալների դինամիկան` կանխատեսվում է, որ մինչև տարեվերջ նշված ծառայություններց կօգտվեն ևս շուրջ 19918 քաղաքացի, որոնցից 2840-ը՝ անձնագիրը կամ նույնականացման քարտը 3-րդ աշխատանքային օրը ստանալու, 2600-ը՝ 1 աշխատանքային օրվա ընթացքում ստանալու, 13529-ը 5-րդ աշխատանքային օրը ստանալու, 35-ը՝ կորցրած անձնագիրը 5-րդ աշխատանքային օրը ստանալու, 8-ը՝ կորցրած անձնագիրը 3-րդ աշխատանքային օրը ստանալու, 28-ը՝ կորցրած անձնագիրը 1 աշխատանքային օրում ստանալու, 20-ը կորցրած նույնականացման քարտի փոխարեն նոր նույնականացման քարտը 3-րդ աշխատանքային օրը ստանալու, 8-ը կորած նույնականացման քարտի փոխարեն նոր նույնականացման քարտը 1 աշխատանքային օրում ստանալու, իսկ 850 քաղաքացիներ ՀՀ սահմանային անցման կետերում կդիմեն օտարերկրյա պետություններում անձնագրի վավերականության ժամկետի մասին նշում կատարելու համար (2840x10000=28.400,0 հազար, 2600x20000=52.000,0 հազար, 13529x5000=67.645,0 հազար դրամ, 35x40000=1.400,0 հազար դրամ, 8x50000=400,0 հազար դրամ, 28x60000=1.680,0 հազար դրամ, 20x20000=400,0 հազար դրամ, 8x40000=320,0 հազար դրամ, 850x10000=8.500,0 հազար դրամ): Ելնելով վերոնշյալ վերլուծությունից՝ կանխատեսվում է, որ մինչև տարեվերջ այս ուղղությամբ փաստացի մուտքերը 76.0 մլն. դրամով կամ 9.6%-ով ավել կլինեն կանխատեսվածից, որից 46.0 մլն. դրամը նախատեսվում է ուղղել 2016թ.-ում պլանավորվող ծախսերի կատարմանը, իսկ 30,0 մլն. դրամ՝ սույն որոշման նախագծով ՀՀ ոստիկանության կարիքների համար անհրաժեշտ ծախսերի իրականացմանը:
Վերոգրյալով պայմանավորված` նախագծով առաջարկվում է 30.0 մլն. դրամի եկամուտների ավելացում, ինչպես նաև ներքին հոդվածային վերաբաշխում:

 Ծախսերը  բաշխվում են հետևյալ ուղղություններով.   
I. ԸՆԹԱՑԻԿ ԾԱԽՍԵՐ


«Կապի ծառայություններ» 4214 հոդված՝ 0.07 մլն. դրամ: Նշված գումարը նախատեսվում է բջջային հեռախոսների ծառայությունների ձեռքբերման համար:
«Շենքերի և կառույցների ընթացիկ նորոգում և պահպանում» 4251 հոդված՝ 37.0 մլն. դրամ (որից 14,7 մլն. դրամը, պայմանավորված՝ ՀՀ ոստիկանության ԱՎՎ Մարաշի անձնագրային խմբի վարչական շենքի կապիտալ վերանորոգման պահանջի բացակայությամբ, առաջարկվում է նվազեցնել և ուղղել առավել հրատապ դարձած ԱՎՎ Արտաշատի անձնագրային բաժանմունքի վարչական շենքի ընթացիկ նորոգմանը):
 Նշված գումարը ուղղվում է ՀՀ ոստիկանության ստորաբաժանումների վարչական շենքերի ընթացիկ նորոգման աշխատանքների և ջեռուցման համակարգերի շահագործման համար: Մասնավորապես՝ 

•
14.7 մլն. դրամը նախատեսվում է Արտաշատի ՈԲ-ի անձնագրային բաժանմունքի վարչական շենքի ընթացիկ նորոգման աշխատանքների համար, որի զբաղեցրած տարածքը կազմում է 140ք/մ և գտնվում է անմխիթար վիճակում՝ պատուհանները, դռները փտած ու քայքայված են, միջնապատերը նստվածքով, հատակները քայքայված՝ ջարդված սալերով, սանհանգույցը և ջրագծերը գրեթե ենթակա չեն շահագործման: Հաշվի առնելով, որ նշված աշխատանքների իրականացումը անհրաժեշտ է կատարել հնարավոր սեղմ ժամկետում՝ հետագա լրացուցիչ ծախսերից խուսափելու համար, ուստի նշված գնումը առաջարկվում է իրականացնել «ԲԸՀ» գնման ձևով:
· 7,8 մլն. դրամը նախատեսվում է Լոռու մարզային վարչության Բազումի ՈԲ-ի վարչական շենքի տանիքի նորոգման աշխատանքների համար, որը շուրջ 20 տարի չի վերանորոգվել: Տանիքը հարթ է, որով և պայմանավորված քայքայվել են ջրամեկուսիչ նյութերը, որի արդյունքում անձրևաջրերը հոսում են ներս և վնասում են վարչական շենքի թե պատերը, և թե հատակը: Այդ իսկ պատճառով անհրաժեշտություն է առաջացել պատրաստել քառալանջ տանիք ցինկապատ թիթեղով, փայտյա կարկասով: Կազմվել է նախահաշվարկ, որը կազմում է 7.84 մլն. դրամ (կցվում է): 
•
3.2 մլն. դրամ ուղղվում է Ապարանի վարչական շենքի տանիքների ջրթեքանների նորոգմանը: Ձյունը սահում-լցվում է ՁՊՎ-ի զբոսաբակ: Զբոսաբակի հատակը, պատերի սվաղը քայքայված են: Հաշվի առնելով Ապարանի բնակլիմայական պայմանները` անհրաժեշտություն է առաջացել վարչական շենքի տանիքի վրա տեղադրել պաշտպանիչ արգելագոտի, փոխել ջրթեքանները՝ ամրացնելով ամուր հենակներով, վերականգնել զբոսաբակի բետոնե հատակը, պատերը, ջրթեքանների ջրախողովակների մեջ տեղադրել էլեկտրական տաքացուցիչ լարեր: Կազմվել է նախահաշվարկ, որի նյութածախսը կազմում է 3.2մլն դրամ:

Վերը նշվածներով պայմանավորված, ինչպես նաև լրացուցիչ ծախսերից խուսափելու նպատակով առաջարկվում է նշված գնումներն իրականացնել  «ԲԸՀ» գնման ձևով, որպեսզի աշխատանքները կատարվեն հնարավորինս սեղմ ժամկետներում:
· 11.3 մլն. դրամը նախատեսվում է ջեռուցման համակարգերի շահագործմանը: Մասնավորապես.
1. 6.4 մլն. դրամը ուղղվում է Երևան քաղաքի վարչության ՊՊԾ գնդի կաթսայատան սարքավորումների և խողովակների նորոգման աշխատանքների համար, որոնք գտնվում են վթարային վիճակում և ներկայումս ավելացել են ջրի կորուստները: 

2.
2.0 մլն. դրամը՝ Արագածոտնի ՄՎ վարչական շենքի ջեռուցումը մատակարարող արտաքին ջրագծի նորոգմանը համար, որը ջրամատակարարվում է արտաքին սիստեմով, որի երկարությունը 300մ է: Տվյալ խողովակը ջրամեկուսացված չէ, գետնի տակ ենթարկվել է կոռոզիայի, փտել ու քայքայվել է, որի արդյունքում տեղի է ունենում է ջրի զգալի կորուստ:

3.
2.5 մլն. դրամը՝ Նաիրի ՈԲ արտաքին և ներքին ջրագծերի նորոգման համար, որոնք վթարված և փտած են: Արդյունքում, ՁՊՎ-ն զրկված է ջեռուցման ջրամատակարարումից: Նշվածով պայմանավորված` անհրաժեշտություն է առաջացել նորոգել արտաքին ու ներքին ջրամատակարարման խողովակները, ինչպես նաև տեղադրել ջրատաքացուցիչ, ջրի պոմպ, 1տ տարողության ջրի բաք:

4.
0.4 մլն. դրամը՝ Աշտարակի ՈԲ վարչական շենքի ջեռուցման և ջրամատակարարման խողովակների նորոգման համար, որոնք նույնպես վթարված և փտած են, որի հետևանքով ՁՊՎ-ն զրկված է ջեռւցումից և ջրամատակարարումից:

Հաշվի առնելով վերը նշվածը և այն հանգամանքը, որը մոտենում է ջեռուցման սեզոնը, որով պայմանավորված անհրաժեշտ է նշված աշխատանքները կատարել հնարավոր սեղմ ժամկետներում, նշված գնումներն նախատեսվում են իրականացնել «ՊԸ» գնման ձևով:

«Գրասենյակային նյութեր և հագուստ» 4261 հոդված՝ 2.0 մլն. դրամ: Նշված գումարից 1.0 մլն. դրամը նախատեսվում է ծաղկային կոմպոզիցիաների ձեռքբերման համար, իսկ 1.0 մլն. դրամը՝  ՀՀ ոստիկանության կարիքների համար քարթրիջների, չիպային քարտերի և կնիքների գնման համար: 

«Հատուկ նպատակային այլ նյութեր» 4269 հոդված՝ 1.5 մլն դրամ, որը նախատեսվում է  զորավարժությունների ընթացքում ՀՀ ոստիկանության ԿՀԴՊ ԳՎ 4-րդ վարչության աշխատակիցների համար դեսանտավորման հատուկ նշանակության պարանների ձեռքբերմանը: 

«Այլ ծախսեր» 4861 հոդված՝ 1,0 մլն. դրամ, որը նախատեսվում է ցուցանակների և հարակից առարկաների ձեռքբերման համար:
II. ՈՉ ՖԻՆԱՆՍԱԿԱՆ ԱԿՏԻՎՆԵՐԻ ԳԾՈՎ ԾԱԽՍԵՐ
«Վարչական սարքավորումներ» 5122 հոդված՝ 3,1 մլն. դրամ, որով նախատեսվում է ՀՀ ոստիկանության կարիքների համար ձեռք բերել համակարգիչներ, տպիչներ, մարտկոցներ, հեռախոսներ և ցուցանակներ: 
Միաժամանակ, նախագծով առաջարկվում է ՀՀ կառավարության մարտի 26-ի թիվ 318-Ն որոշմամբ հաստատված 8-րդ հավելվածի «45611300-1», «45611300-2» և «45611300-3» կոդերով նախատեսված գնման առարկաների ձեռքբերման «ԲԸ» գնման ձևը փոխարինել «ԲԸՀ» գնման ձևով: Խնդիրը կայանում է նրանում, որ նշված որոշմամբ տվյալ աշխատանքների համար պահանջվող նախագծանախահաշվային փաստաթղթերի ձեռքբերման նպատակով սահմանված կարգով 27.04.2015 թվականին «Կոնստանտա Բիլդ» ՍՊԸ-ի հետ կնքվել է պայմանագիր, սակայն աշխատանքների ծավալուն լինելու հանգամանքով պայմանավորված, նախագծերը դեռևս պատրաստ չեն, որի արդյունքում հնարավոր չէր կազմակերպել շինարարական աշխատանքների գնման գործընթացը: 

Վերոնշյալ ՍՊԸ-ի հետ քննարկումների ժամանակ պարզվել է, որ նախագծերը պատրաստ կլինեն մոտակա 10-15 օրվա ընթացքում: Ուստի, «ԲԸ» ձևի կիրառումը ժամանակի առումով անհնարին է, որի հիմքով էլ առաջարկվում է տվյալ փոփոխությունը:   

      3. Կարգավորման նպատակը և բնույթը. 
Կարգավորման նպատակը Հայաստանի Հանրապետության կառավարությանն առընթեր Հայաստանի Հանրապետության ոստիկանության մի շարք  ստորաբաժանումների շենքային (աշխատանքային) պայմանների և տեխնիկական հագեցվածության բարելավումն է:
     4. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանության ֆինանսաբյուջետային, տնտեսական, իրավաբանական ու անձնագրային և վիզաների վարչություններ։

     5. Ակնկալվող արդյունքը. 

ՀՀ ոստիկանության բնականոն գործունեության ապահովում:
ՀՀ ՈՍՏԻԿԱՆՈՒԹՅՈՒՆ
